
A3r 

 Nox non ebria, ſed ſoluta curis, 
Non triſtis torus, attamen pudicus, 
Somnus qui faciat breues tenebras, 
Quod ſis, eſſe velis, nihilquͤ malis. 
Sumnum, nec metuas diem, nec optes, 
Sed iuſtum metuas Deum ſuperſtes. 
Hæc cæcæ bona ſunt Deæ, hoc in æuo, 
In Chriſto aſt hominis beatitudo. 
In mundo reliqua omnia eſſe nulla 
Conſtat, Chriſtus erit ſalus renatis. 
In Chriſto inuenietur omne donum 
Perfectum, ſuperis datum & creatis. 
Si regnum ipſius ante cuncta quæras, 
ln cunctis aderit tibi benignus. 
Et cuncta adijciet manu paterna 
Vbertim, quia nutrit omne viuens. 
Huic ſit laus, honor, atquͤ glorioſum, 
Aeternumquͤ decus. Per hunc pete aſtra. 
Das Ander Lied. 
                                        A    iij            Was 

 Was wird es doch/ Chri= 
ſtlich verondert / Aus dem 139. Pſalm / Eripe 
me Domine ab homine malo. 
WAs wird es doch / des wunders noch/ 
ſo gar ein ſeltʒam leben/ Als jetʒund iſt/ 
all Welt voll liſt/ mit vntrew gat vmbge= 
ben. Gut wort /arg taͤck/ viel gruß/ boͤß blick / iſt 
jtʒt der gbrauch auff Erden / guͤndt keiner mehr/ 
dem andern Ehr/ Was w l noch daraus werden? 
Der boͤſen iſt/ ʒu dieſer friſt/ gar viel auff die= 
ſer Erden/ Errett mich HERR/erhalt mein Ehr/ 
das ich moͤg ſicher werden. Vom Menſchen boͤß/ 
vnd ſeinem gnoß/ allhie auff dieſer Erden/ Ein 
freuel Man/ richtet viel an/ Was wil es ʒu letʒt 
werden? 
Nichts guts gedenckt / oder verhenckt / ein 
Freffler in ſeim hertʒen/ Begert kein fried/ regt teg= 
lich ſtrett/ ihm iſt auch wol mit ſchmertʒen. Er 
ſcherpfft ſein Ʒung wie Schlangen jung man thut 
ſo nu auff Erdenf Vnd redt behendt/ das Er dich 
ſchendt / Was wil noch daraus werden? 
Vntern Lippen ſein/ iſt Attrn venein/ wer kan 
ſich dafuͤr huͤten? Bewar mich Gott / fuͤr ſolcher 
not/ fuͤr ſolchen boͤſen Leuten. Die auff nich 
lawrn/ in meinem trawrn / iſt jtʒt gemein auff Er= 
den/ Sie gdencken frech/ mich ʒſtuͤrtʒu im weg/ 
Was wil noch daraus werden? 
Hoffertig iſt / ʒu aller friſt / die ſchar Gottloſer 
Buben/ Legen mir ſtrick ʒu vngeluͤck/ Vno thun 
ſich darein vben. Vnd breitten aus / jhr Netʒ im 
Haus / der gbrauch helt ſo auff Erden/ Sie ſtellen 
mit/ Falln/ fuͤr die Thuͤr/ Was wil noch daraus 
werden? 
                                                                          Jch 

 Jch aber ſagt/ dem HERREN klagt/ Du biſt 
mein Gott vnd HERRE/ Meins flehens ſtim/ 
O HERR vermin/ Du weiſt wol mein beſchwere= 
Mit mir iſts arg/ biſt mein huͤlff ſtarck/ allein auff 
dieſer Erden/ Beſchiemſt mein lebn / wann widr 
mich ſtrebn / mein Feind mit Kriegs gefehrden. 
HERR las doch nicht / dem Gottloſn gricht / 
ſein begirde gehn ʒu gute/ Vnd woͤlleſt doch/ bitt ich 
dich noch/ nicht ſtercken ſeinen mute. Er gdenckt 
wider mich/ faſt wuͤrendtlich/ ſo geht mirs hie auff 
Erden / Verlas mich nicht / Er moͤcht vieleicht / da= 
durch noch ſtloͤtʒer werden. 
Das vngluͤck all / in dieſem fall / dauon mein 
Feind rathſchlagen/ Mus fallen ʒwar / auff ihrn 
kopff gar / vnd mus ſie redlich ʒwagen. Jhn kom 
ʒu haus/ was gieſſen aus/ vber mich / hie auff Er= 
den/ Vom Himel hoch/ das fewr ſie noch/ wird gwes 
verʒehren werden. 
Jn vngluͤck gſchwind / wird ſolch Geſind / be= 
ſtehen nicht auff Erden/ Ein boͤſer mund/ aus lo= 
ſem grund/ wird gar vngluͤcklich werden. Ein 
freuel Man / wird muͤſſn dauon/ verjagt ſein hie 
auff Erden/ Geſtuͤrtʒet wird / jhm vngluͤck gbirdt/ 
Wie ſolt es anders werden? 
Denn ich wets wol / vnd glauben ſol/ das Gott 
mein HERR/der grechte/ Der Armen ſach/ vnd 
elendn klach/ wird rechn/ vnd machen ſchlechte. 
Ausfuͤhren frey / vnd legen bey / Danck mus Gott 
         han auff Erden / Der Grecht fuͤr Gott/ 
                      bleibet ahn not/ im Himl 
                           wirds beſſer werden/ 
                                         Amen. 
 
 

 

 

 


